
				এই পাতাটির মুদ্রণ সংশোধন করা প্রয়োজন। 
স্কুলে জ্বরের প্রকোপ।
৩।
| আর্থার বলিল “শুনে আমার আহলাদ হল। কিন্তু টম সম্প্রতি মৃত্যুর সম্বন্ধে আমার নানা অদ্ভুত চিন্তা মনে এসেছে। আমি জনপ্রাণীকেও সে সব বলিনি-মাকেও নয়। সময় সময় মনে হয় এ রকম ভাবা উচিত নয়, কিন্তু তােমায় বলব কি, অন্তরের মধ্যে আমার এই রকম ভাব হয়েছে যে আমার কোন বন্ধুর মৃত্যুতে আমার পক্ষে দুঃখিত হওয়া সম্ভবপর হবে না।”
টম হতভম্ব হইয়া গেল। ভাবিল “খােল এ আবার কি বলে সৃষ্টি ছাড়া কথা, ওর ত আমি অনেক খেয়ালই হজম করেছি, কিন্তু এবার অসাধ্য হল। ওর মাথা ঠিক আছে কিনা আমার সন্দেহ হচ্ছে।” সে একটি কথাও বলিল ন', অন্ধকারে একটু অস্থিরভাবে নড়া-চড়া করিল, যাই হক আর্থার উত্তরের অপেক্ষা করিতেছিল বােধ হইল, সুতরাং অবশেষে সে বলিল “তুমি কি বলছ, জডি, আমি ঠিক বুঝতে পারছি না। এত সময় মৃত্যুর কথা চিন্তা করতে আমাদের বলা হয় যে সময় সময় আমিও সে চেষ্টা করেছি, বিশেষ গত সপ্তাহে। কিন্তু আমরা এখন ও সব কথা আলােচনা করব না। না আমি এখন যাই, তুমি শান্ত হয়ে পড়েছ এবং আমি থাকলে তােমার অনিষ্ট হবে।”
“না, না, টম, আমি বেশ আছি, তােমাকে নটা পর্যন্ত থাকতেই হবে, আর মােটে বিশ মিনিট আছে। আমি ঠিক করেছি তুমি নটা অবধি থাকবে। আর আমাকে কথা কইতে বারণ করাে না আমি তােমার সঙ্গে কথা কইবই। আমি দেখতে পাচ্ছি আমি যা ভয় করেছিলাম তাই। তুমি আমাকে আধ-পাগল ভাবছনা?”,
“তা তুমি যখন জিজ্ঞেস করছ, জডি, বলতে হয় যে বাস্তবিকই তােমার কথাগুলাে আমাকে কেমন কেমন ঠেকছে।” | আর্থার একটুখানি থামিয়া দ্রুত তাবে বলিয়া গেল ব্যাপার খানা কি আমি তােমায় বলি। প্রথমে আমায় যখন রােগী-ঘরে পাঠালে,

